
ঝটিকা।
৩৯


সম্পন্ন বিদ্যুদ্বৎ দীপ্তিমতী সুলোচনা মনোরমা সেই বামা রামাকে নিরীক্ষণ করিয়া চমৎকৃত হইলেন। তিনি ইতি পূর্ব্বে বায়ুমধ্যে অশরীরি বাক্য শ্রবণ করিয়া বিস্ময়াকুলিত ছিলেন ইদানী রূপনিধান কন্যানিধান স্বচক্ষে নিরীক্ষণ করিয়া সাশ্চর্য্য চিত্তে বিবেচনা করিতে লাগিলেন বুঝি কোন মায়াবি কর্ত্তৃক আমি এই উপদ্বীপে আনীত হইয়া থাকিব এই সর্ব্বাঙ্গ সুন্দরী কামিনী এ দ্বীপের অধিষ্ঠাত্রী দেবী হইবেন। মনোমধ্যে এবার বিতর্ক করিয়া রাজনন্দন তদনুরূপ সম্মান প্রদর্শন পুরঃসর তাঁহাকে দেবী বলিয়া সম্বোধন করিলেন।

 মিরান্দা ভয় ও বিস্ময়ে ব্যাকুল চিত্ত হইয়া উত্তর দিলেন আমি কোন দেবী নহি, আমি অবলা নর বালা। তদনন্তর আপনার সমস্ত পরিচয় দানের উদ্যম করিতেছেন ইত্যবসরে প্রস্পারো তথায় আসিয়া উপস্থিত হওয়াতে তাহাতে ব্যাঘাত হইল। পরন্তু প্রস্পারো রাজনন্দন ও স্বীয় নন্দিনী মিরান্দাকে পরস্পরের রূপ লাবণ্যে সমাকৃষ্টমনাঃ এবং মুগ্ধ দেখিয়া সাতিশয় পরিতোষ প্রাপ্ত হইলেন, আর তাঁহার সুস্পষ্ট বোধ হইল যুবক যুবতীর পরস্পর শুভ দৃষ্টি মাত্রে হৃদয় মধ্যে পরম প্রণয়ের সঞ্চার হইয়াছে। কিন্তু রাজতনয়ের প্রণয় স্থায়ি হইবেক কি না পরীক্ষা নিমিত্ত তাহাদের প্রেমব্যবহারে আপাততঃ বিঘ্ন স্বরূপ হইলেন এবং উভয়ের সম্মুখীন হইয়া নৃপনন্দনের প্রতি আরক্ত নয়ন নিক্ষেপ পুরঃসর কর্কশ বচনে কহিতে লাগিলেন, আমি এতদ্দীপাধিকারী, বোধ হয় মদীয় রাজত্ব অপহরণ মানসে তুমি এস্থানে চরস্বরূপে আগমন করিয়াছ। অতএব আমার পশ্চাৎ আইস তোমার পদদ্বয় কণ্ঠদেশে লিপ্ত করিয়া কুষ্মাণ্ডাকারে বন্ধন পূর্ব্বক শুষ্ক ফল মূল শম্বুকমাংস এবং শস্যাদির ত্বক্ ভোজন ও সমুদ্রের জল পান করাইব। নৃপকুমার এতৎ শ্রবণে কোপকম্পিত কলেবর হইয়া করে তরবারি ধারণ পুরঃসর সদর্প বাক্যে বলিতে লাগিলেন

		 এই পাতা শেষ সম্পাদিত হয়েছে ০৪:৪২টার সময়, ২৫ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

